ЎЗБЕКИСТОН РЕСПУБЛИКАСИ НОМИДАН
Ҳ У К М

2023 йил май ойининг 4 куни, Тошкент вилояти жиноят ишлари бўйича Олмалиқ шаҳар судининг очиқ суд мажлиси ўз биносида, судья Л.Обидовнинг раислигида, судья ёрдамчиси О.Абдувалиевнинг котиблигида, тарафлардан- давлат айбловчиси Олмалиқ шаҳар прокурорининг ёрдамчиси А.Туйчиев, жабрланувчи С.Заирова ҳамда судланувчи А.Эшанкуловларнинг иштирокида, Эшанкулов Абдусаид Холтурсуновичга нисбатан бўлган 1-1110-2302/127-сонли жиноят ишини кўриб чиқди. Иш ҳужжатларига кўра:
Эшанкулов Абдусаид Холтурсунович (Eshankulov Abdusaid Xoltursunovich, АA7916530), 1981 йил       10 февралда Тошкент вилояти, Олмалиқ шаҳрида туғилган, миллати ўзбек, Ўзбекистон фуқароси, маълумоти ўрта, оиласи билан ажрашган, 2 нафар вояга етмаган фарзандлари бор, “Olmaliq Taraqqiyot Asri” МЧЖда ишчи, муқаддам:
1) Пискент туман судининг 2000 йил                        24 октябрдаги ҳукмига кўра, Ўзбекистон Республикаси ЖКнинг 169-моддаси 2-қисми “б,в” бандлари билан айбли деб топилиб, 4 йил муддатга озодликдан маҳрум қилиш жазоси тайинланган, жазодан Ўзбекистон Республикаси Президентининг 2001 йил 22 августдаги “...амнистия тўғрисида”ги Фармонига асосан          2001 йил 23 сентябрь куни озод қилинган;
2) жиноят ишлари бўйича Олмалиқ шаҳар судининг 2002 йил 23 октябрдаги ҳукмига кўра, Ўзбекистон Республикаси ЖКнинг 277-моддаси          2-қисми “б,в” бандлари билан айбли деб топилиб, ЖКнинг 57-моддаси қўлланилиб, иш ҳақининг         20 фоизи миқдорини давлат даромади ҳисобига ушлаб қолган ҳолда 3 йил муддатга ахлоқ тузатиш ишлари жазоси тайинланган, жиноят ишлари бўйича Олмалиқ шаҳар судининг 2004 йил                   3 сентябрдаги ажримига кўра, ЖКнинг                         46-моддасига асосан ўталмаган жазоси шу муддатга озодликдан маҳрум қилиш жазосига алмаштирилган;
3) жиноят ишлари бўйича Олмалиқ шаҳар судининг 2005 йил 12 январдаги ҳукмига кўра, Ўзбекистон Республикаси ЖКнинг 166-моддаси            2-қисми “б,в” бандлари, 169-моддаси 3-қисми “а” банди ва 227-моддаси 2-қисми “а” банди билан айбли деб топилиб, ЖКнинг 59-моддасига асосан 6 йил 6 ой муддатга озодликдан маҳрум қилиш жазоси тайинланган;
4) жиноят ишлари бўйича Олмалиқ шаҳар судининг 2016 йил 15 февралдаги ҳукмига кўра, Ўзбекистон Республикаси ЖКнинг 109-моддаси         2-қисми билан айбли деб топилиб, иш ҳақининг 20 фоизи миқдорини давлат даромади ҳисобига ушлаб қолган ҳолда 2 йил муддатга ахлоқ тузатиш ишлари жазоси тайинланган, жиноят ишлари бўйича Олмалиқ шаҳар судининг 2017 йил                   3 апрелдаги ажримига кўра, ЖКнинг 73-моддасига асосан ўталмаган 1 йил 27 куни жазосини ўташдан муддатидан илгари шартли равишда озод қилинган;
5) жиноят ишлари бўйича Олмалиқ шаҳар судининг 2023 йил 23 январдаги ажримига кўра, Ўзбекистон Республикаси ЖКнинг 105-моддаси        1-қисми билан юритилган жиноят иши тарафлар ярашганлиги муносабати билан тугатилган, ЖКнинг 78-моддаси “в” бандига асосан судланганлик ҳолати тугалланган, Тошкент вилояти, Олмалиқ шаҳар, Мустақиллик маҳалласи, Мира кўчаси, 3-уй, 9-хонадонда яшайди, иш бўйича “муносиб хулқ-атворда бўлиш ҳақидаги тилхат” эҳтиёт чораси қўлланилган, айблов далолатномаси нусхасини 2023 йил 10 март куни олган, 
Ўзбекистон Республикаси ЖКнинг 122-моддаси 1-қисми билан айбланган.
Суд, судланувчи, жабрланувчи ва гувоҳнинг кўрсатувларини тинглаб, жиноят иши ҳужжатларини ўрганиб чиқиб ҳамда ишда мавжуд бўлган далилларга баҳо бериб, қуйидагиларни 

А Н И Қ Л А Д И:

Судланувчи А.Эшанкулов, фуқаролик ишлари бўйича Оҳангарон туманлараро судининг 2015 йил 5 январдаги суд бўйруғига асосан, ундирувчи С.Заированинг фойдасига икки нафар вояга етмаган фарзандлари, яъни 2011 йил 12 июлда туғилган Эшонкулов Азизбек Абдусаидович ва 2009 йил 26 июлда туғилган Эшонкулов Асадбек Абдусаидовичларни вояга етгунига қадар моддий таъминоти учун ҳар ойдаги иш ҳақи ва бошқа даромадларининг учдан бир қисми миқдорида алимент ундириш белгиланган бўлса-да, мазкур алимент пулларини 2015 йил январь ойидан 2022 йил август ойига қадар тўлиқ тўламаганлиги сабабли жиноят ишлари бўйича Олмалиқ шаҳар суди томонидан 2022 йил 8 сентябрда Ўзбекистон Республикаси МЖтКнинг 474-моддаси 1-қисми билан айбдор деб топилиб, унга 15 (ўн беш) сутка маъмурий қамоқ жазоси тайинланганлигидан ўзига тегишли хулоса чиқармасдан, моддий ёрдамга муҳтож бўлган вояга етмаган фарзандларини моддий жиҳатдан таъминлаш учун суд буйруғига биноан ундирилиши лозим бўлган 91.320.961 (тўқсон бир миллион уч юз йигирма минг тўққиз юз олтмиш бир) сўм пул маблағларини жами бўлиб икки ойдан ортиқ, яъни 2023 йил февраль ойига қадар 6 ой муддат мобайнида тўлашдан қасдан бўйин товлаб келган.
Суд мажлисида судланувчи сифатида сўроқ қилинган А.Эшанкулов айбига тўлиқ иқрор бўлиб, ўз кўрсатувида, 2008 йил июль ойида С.Заирова билан қонуний никоҳдан ўтиб турмуш қуришгани, турмушларидан икки нафар, яъни 2011 йил 12 июлда туғилган Эшонкулов Азизбек Абдусаидович ва 2009 йил 26 июлда туғилган Эшонкулов Асадбек Абдусаидович исмли фарзандлари борлиги, С.Заирова билан 6 йил давомида бирга яшашгани, кейинчалик оилада ҳар хил тушунмовчиликлар бўлиб, жанжал чиқа бошлагани, шу сабабли ажрашиб кетишгани, ҳозирда бирга яшашмаслиги, фуқаролик ишлари бўйича Оҳангарон туманлараро судининг 2015 йил 5 январдаги суд бўйруғига асосан, ундан ундирувчи С.Заированинг фойдасига икки нафар фарзандларининг вояга етгунига қадар моддий таъминоти учун ҳар ойдаги иш ҳақи ва бошқа даромадларининг учдан бир қисми миқдорида алимент ундириш белгилангани, мазкур алимент пулларини айрим пайт ўзи, айрим вақтларда эса онасининг пенсиясидан тўлаб келгани, бу ҳақидаги квитанцияларни йиғиб юргани, шундай бўлсада мазкур алимент пулларини 2015 йил январь ойидан 2022 йил август ойига қадар тўлиқ тўламаганлиги сабабли Ўзбекистон Республикаси МЖтКнинг 474-моддаси 1-қисми билан айбдор деб топилиб, 15 (ўн беш) сутка маъмурий қамоқ жазоси тайинлангани, бироқ шундан кейин ҳам алимент пулларини вақтида тўлай олмагани, 2017 йил 15 апрелдан  2022 йил 26 декабрь кунига қадар “Murod” МЧЖда, 2023 йил январь ойидан буён эса “Olmaliq Taraqqiyot Asri” МЧЖда электро-газ пайвандчи вазифасида ишлагани, давлат ижрочисига алимент пулларини ойлик иш ҳақига қаратиш ҳақида оғзаки равишда айтгани, лекин давлат ижрочиси алимент ундирувини ойлигига қаратмагани, иш жойларидан алимент пуллари ойлик иш ҳақидан ундириб қолинган бўлиши кераклиги, лекин бу ҳақида судга ҳеч қандай маълумот тақдим қила олмаслиги, айбловда кўрсатилган 92.011.713 сўм алимент қарздорлиги борлиги ҳақида ҳисоб-китобдан норози эканлиги, келгусида ишлаб алиментдан бўлган қарздорлигини бартараф қилиши, бироқ ҳозирда мазкур алимент пулларини тўлаш имконияти мавжуд эмаслигини баён қилиб, оилавий шароити оғирлигини, қилмишидан пушаймонлигини инобатга олган ҳолда қонуний енгиллик беришни сўради.
Судланувчи А.Эшанкулов ўз айбига тўлиқ иқрор бўлиб кўрсатув берган бўлсада, унинг айби суд мажлисида текширилган ва тўпланган қуйидаги далиллар билан ўз исботини тўлиқ топади.
Жумладан, судда жабрланувчи сифатида сўроқ қилинган С.Заированинг, 2008 йил июль ойида А.Эшанкулов билан қонуний никоҳдан ўтиб турмуш қуришгани, турмушларидан икки нафар, яъни 2011 йил 12 июлда туғилган Эшонкулов Азизбек Абдусаидович ва      2009 йил 26 июлда туғилган Эшонкулов Асадбек Абдусаидович исмли фарзандлари борлиги, А.Эшанкулов билан тахминан 6 йил давомида бирга яшашгани, кейинчалик у ҳар хил баҳоналар билан жанжал чиқара бошлагани, характерлари тўғри келмай қолгани сабабли ажрашиб кетишгани, ҳозирда бирга яшашмаслиги, сўнг фарзандларини моддий таъминоти учун алимент ундириш мақсадида судга ариза бергани, фуқаролик ишлари бўйича Оҳангарон туманлараро судининг 2015 йил    5 январдаги суд бўйруғига асосан, А.Эшанкуловдан унинг фойдасига икки нафар фарзандларининг вояга етгунига қадар моддий таъминоти учун ҳар ойдаги иш ҳақи ва бошқа даромадларининг учдан бир қисми миқдорида алимент ундириш белгилангани, шундан буён А.Эшанкулов айрим вақтларда кам-кам миқдорда алимент тўлаб келгани, лекин ҳеч қачон тўлиқ бермагани, ҳозирги кунда уни алиментдан бўлган қарздорлиги 91.320.961 сўмни ташкил қилишлиги, ушбу суммани ундан ундириб беришни ҳамда А.Эшанкуловга нисбатан қонуний чора кўришни сўраб берган кўрсатуви билан;
-судда қўшимча гувоҳ сифатида сўроқ қилинган З.Сайпуллаевнинг, Мажбурий ижро бюроси Олмалиқ шаҳар бўлим давлат ижрочиси лавозимида ишлаб келаётгани, бўлим иш юритувида фуқаролик ишлари бўйича Оҳангарон туманлараро судининг 2015 йил 5 январдаги қарздор А.Эшанкуловдан ундирувчи С.Заированинг фойдасига икки нафар вояга етмаган фарзандлари, яъни 2011 йил 12 июлда туғилган Эшонкулов Азизбек Абдусаидович ва 2009 йил 26 июлда туғилган Эшонкулов Асадбек Абдусаидовичларни вояга етгунига қадар моддий таъминоти учун ҳар ойдаги иш ҳақи ва бошқа даромадларининг учдан бир қисми миқдорида алимент ундириш ҳақидаги ижро иши мавжудлиги, қарздор бир неча маротаба бўлимга чақиртирилиб, алимент қарздорлигини тўлаши, акс ҳолда жавобгарликка тортилиши мумкинлиги ҳақида огоҳлантирилгани, шундай бўлсада у мазкур алимент пулларини       2015 йил январь ойидан 2022 йил август ойига қадар тўлиқ тўламаганлиги сабабли жиноят ишлари бўйича Олмалиқ шаҳар суди томонидан 2022 йил 8 сентябрда Ўзбекистон Республикаси МЖтКнинг 474-моддаси 1-қисми билан айбдор деб топилиб, 15 (ўн беш) сутка маъмурий қамоқ жазоси тайинлангани, бироқ шундан кейин ҳам ўзига тегишли хулоса чиқармасдан, моддий ёрдамга муҳтож бўлган вояга етмаган фарзандларини моддий жиҳатдан таъминлаш учун суд буйруғига биноан ундирилиши лозим бўлган 91.320.961 сўм пул маблағларини жами бўлиб икки ойдан ортиқ, яъни 2023 йил февраль ойига қадар 6 ой муддат мобайнида тўлашдан қасдан бўйин товлаб келгани, А.Эшанкулов ишга киргани ва ойлик даромад олаётгани ҳақида бирор марта давлат ижрочиларига мурожаат қилмагани, давлат ижрочилари томонидан алимент қарздорларни ойлик даромадларини аниқлаш учун мунтазам равишда тегишли давлат идораларига онлайн сўровномалар юборилиб, жавоблари олиниши, агар қайси бир қарздорга ойлик иш ҳақи ҳисобланаётгани аниқланса зудлик билан қарздорликни ундириш уни ойлик иш ҳақига қаратиш чораси кўрилиши, шу жумладан А.Эшанкуловнинг ҳам иш жойини аниқлаш мақсадида амалга оширилган ишлар ижобий натижа бермагани, солиқ органларида уни “Murod” МЧЖда ишлагани ҳамда ойлик иш ҳақи олганлиги ҳақида маълумотлар мавжуд эмаслиги, фақатгина унга 2023 йил февраль ойида “Olmaliq Taraqqiyot Asri” МЧЖда ишлаб 1.000.000 сўм ойлик олгани ҳақида маълумот мавжудлиги, шу сабабли айбловга қўйилган  92.011.713 сўм қарздорлик қайта ҳисоб-китоб қилинганида ҳозирги кунда 91.320.961 сўм қарздорлик чиққанлигини баён қилиб берган кўрсатуви билан;
Бундан ташқари, судланувчи А.Эшанкуловнинг айби, суриштирув давомида тўпланган ҳужжатлар, хусусан билдирги, фуқаролик ишлари бўйича Оҳангарон туманлараро судининг 2015 йил 5 январдаги суд буйруғи, ижро варақа, ижро иши юритишни қўзғатиш, алимент қарзини ҳисоблаш, маъмурий жавобгарликка тортиш ҳақидаги қарорлар нусхаси, сўроқ баённомалари ҳамда иш материалларида мавжуд бўлган бошқа объектив далиллар йиғиндиси билан ўз тасдиғини тўлиқ топади.
Суд, судланувчи А.Эшанкуловнинг моддий ёрдамга муҳтож бўлган вояга етмаган шахсни моддий таъминлашдан икки ойдан ортиқ бўлган муддат ичида, шундай ҳаракати учун маъмурий чора қўлланилганидан сўнг қасддан бўйин товлашда ифодаланган жиноий ҳаракати суриштирув органи томонидан Ўзбекистон Республикаси ЖКнинг       122-моддаси 1-қисми билан тўғри квалификация қилинган деб ҳисоблайди.
Чунки, у фуқаролик ишлари бўйича Оҳангарон туманлараро судининг 2015 йил 5 январдаги суд бўйруғига асосан, ундирувчи С.Заированинг фойдасига икки нафар вояга етмаган фарзандлари вояга етгунига қадар моддий таъминоти учун ҳар ойдаги иш ҳақи ва бошқа даромадларининг учдан бир қисми миқдорида алимент ундириш белгиланган бўлса-да, мазкур алимент пулларини 2015 йил январь ойидан 2022 йил август ойига қадар тўлиқ тўламаганлиги сабабли жиноят ишлари бўйича Олмалиқ шаҳар суди томонидан 2022 йил             8 сентябрда Ўзбекистон Республикаси МЖтКнинг 474-моддаси 1-қисми билан айбдор деб топилиб, унга 15 (ўн беш) сутка маъмурий қамоқ жазоси тайинланганлигидан ўзига тегишли хулоса чиқармасдан, моддий ёрдамга муҳтож бўлган вояга етмаган фарзандларини моддий жиҳатдан таъминлаш учун суд буйруғига биноан ундирилиши лозим бўлган умумий қийматдаги 91.320.961 (тўқсон бир миллион уч юз йигирма минг тўққиз юз олтмиш бир) сўм пул маблағларини жами бўлиб икки ойдан ортиқ, яъни 2023 йил февраль ойига қадар 6 ой муддат мобайнида тўлашдан қасдан бўйин товлаб келган.
Суд, судланувчи А.Эшанкуловга нисбатан жазо тайинлашда, унинг айбига тўлиқ иқрор бўлиб, қилмишидан чин кўнгилдан пушаймонлигини, оилавий ва моддий шароитини, шахсини Ўзбекистон Республикаси ЖКнинг 55-моддасига асосан жазони енгиллаштирувчи ҳолатлар деб, жиноятни паст ниятларда содир этганлигини Ўзбекистон Республикаси ЖКнинг 56-моддасига асосан жазони оғирлаштирувчи ҳолатлар деб баҳолайди.
Суд, судланувчи А.Эшанкуловга нисбатан жазо тури ва меъёрини тайинлашда, янги жиноят содир этилишини олдини олиш учун зарур ҳамда етарли бўладиган жазо тайинланиши лозим деб ҳисоблаб, Ўзбекистон Республикаси ЖКнинг 7,8—моддаларида кўрсатиб ўтилган одиллик ва инсонпарварлик тамойиллари, шунингдек Ўзбекистон Республикаси ЖКнинг 55 ва 56-моддалари талабларига риоя қилиб, Ўзбекистон Республикаси Олий суд Пленумининг 2006 йил                           3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қарорининг тушунтиришига амал қилиб, А.Эшанкуловнинг айбига тўлиқ иқрорлигини, қилмишидан чин кўнгилдан пушаймонлигини, шу билан бирга содир этилган жиноятнинг ижтимоий хавфлилик даражасини, жабрланувчининг даъвоси борлигини, жабрланувчига етказилган моддий зарар қопланмаганлигини инобатга олиб, уни жамиятдан ажратмаган ҳолда қайта тарбиялаш мумкин эмас деган қатъий тўхтамга келиб, унинг ҳаракатлари учун талқин этилаётган ЖКнинг 122-моддаси 1-қисми санкциясида кўрсатилган доирада озодликдан маҳрум қилиш жазоси тайинлашни лозим топади.
Бундан ташқари, суд айбловга қўйилган моддий зарар миқдори ва уни ундириш масаласини муҳокама қилиб, гарчи айбловда А.Эшанкулов 92.011.713 сўм алимент пулларни тўламаганлиги қайд этилган бўлса-да, давлат ижрочиси М.Хамидовнинг 2023 йил 28 февралдаги алимент қарзини ҳисоблаш тўғрисидаги қарорда уни алиментдан бўлган қарздорлиги 91.320.961 (тўқсон бир миллион уч юз йигирма минг тўққиз юз олтмиш бир) сўмни ташкил қилганлиги қайд этилганлиги боис, судланувчи А.Эшанкуловдан жабрланувчи С.Заированинг фойдасига 91.320.961 (тўқсон бир миллион уч юз йигирма минг тўққиз юз олтмиш бир) сўм алимент пулларини ундиришни белгилашни лозим деб топади.
Юқоридагиларга кўра ҳамда Ўзбекистон Республикаси ЖПКнинг 454-457, 460, 462-463, 465-468, 471-472-моддаларига амал қилиб, суд

Ҳ У К М    Қ И Л А Д И:

Эшанкулов Абдусаид Холтурсунович (Eshankulov Abdusaid Xoltursunovich), Ўзбекистон Республикаси ЖКнинг 122-моддаси                 1-қисмида назарда тутилган жиноятни содир этганликда айбли деб топилсин ва унга шу модда билан 1 (бир) йил муддатга озодликдан маҳрум қилиш жазоси тайинлансин.
Судланувчи А.Эшанкуловга нисбатан қўлланилган “муносиб хулқ-атворда бўлиш ҳақидаги тилхат” эҳтиёт чораси “қамоққа олиш” тарзидаги эҳтиёт чорасига ўзгартирилсин ва суд залидан қамоққа олинсин.
Жазо муддати 2023 йил 4 май кунидан бошлаб ҳисоблансин.
Тайинланган жазо манзил-колонияларида ўтаттирилсин.
Судланувчи А.Эшанкуловдан жабрланувчи Заирова Салтанат Турдибаевнанинг фойдасига 91.320.961 (тўқсон бир миллион уч юз йигирма минг тўққиз юз олтмиш бир) сўм моддий зарар ундирилсин.
Ҳукм устидан тарафлар ҳукм эълон қилинган кундан эътиборан йигирма сутка ичида, судланувчи ва жабрланувчи эса ҳукм нусхасини олган кундан эътиборан шу муддат ичида Тошкент вилоят суди жиноят ишлари бўйича судлов ҳайъатига апелляция тартибида шикоят бериши ёки протест билдириши мумкин.


Раислик қилувчи:				(имзо)			Л.Обидов

